
На основи члена 3. Правилнїка о додзельованю буджетних средствох Покраїнского секретарияту за образованє, предписаня, управу и национални меншини – национални заєднїци за софинансованє програмох и проєктох у обласци моцнєня язичних компетенцийох школярох основних школох у АП Войводини («Службени новини АПВ», число 6/17), а у вязи зоз Покраїнску скупштинску одлуку о буджету Автономней Покраїни Войводини за 2017. рок («Службени новини АПВ», число 69/16), Покраїнски секретарият за образованє, предписаня, управу и национални меншини – национални заєднїци, розписує
КОНКУРС
ЗА СОФИНАНСОВАНЄ ПРОГРАМОХ И ПРОЄКТОХ У ОБЛАСЦИ МОЦНЄНЯ ЯЗИЧНИХ КОМПЕТЕНЦИЙОХ ШКОЛЯРОХ ОСНОВНИХ ШКОЛОХ У АП ВОЙВОДИНИ ЗА 2017. РОК

Конкурс ше розписує за софинансованє програмох и проєктох у обласци моцнєня язичних компетенцийох школярох основних школох у Автономней Покраїни Войводини.

I. РОЗПОДЗЕЛЬОВАНЄ СРЕДСТВОХ

Конкурс ше розписує на вкупну суму 350.000,00 динари, за програми и проєкти у обласци моцнєня язичних компетенцийох школярох основних школох у Автономней Покраїни Войводини.
Средства ше додзелює за софинансованє програмох и проєктох у обласци моцнєня язичних компетенцийох школярох основних школох у Автономней Покраїни Войводини хтори наменєни окреме за:
· орґанизованє и реализованє окружних и медзиокружних змаганьох зоз знаня язика (мадярски, румунски, словацки, руски и горватски) и язичней култури за школярох основних школох хтори ше образую на мацеринским язику. 

II. УСЛОВИЯ И ПРАВИЛА КОНКУРСА

1. Право участвовац на конкурсу маю основни школи, домашнї змаганя, зоз шедзиском на териториї Автономней Покраїни Войводини и то за орґанизованє и реализацию окружних и медзиокружних змаганьох зоз знаня язика (мадярски, румунски, словацки, руски и горватски) и язичней култури за школярох основних школох хтори ше образую на мацеринским язику. 
2. Поднєшени прияви розпатра Комисия хтору менує покраїнски секретар за образованє, предписаня, управу и национални меншини – национални заєднїци (у дальшим тексту: покраїнски секретар).
3. Комисия нє будзе розпатрац нєподполни и нєблагочасни прияви, нєдошлєбодзени прияви, прияви хтори ше нє одноша на з конкурсом предвидзени наменки и прияви хасновательох хтори у предходним периодзе нє оправдали додзелєни средства прейґ финансийних и наративних звитох.
4. При одлучованю о додзельованю средствох будзе ше брац до огляду критериюми яки дефиновани зоз Правилнїком о додзельованю буджетних средствох Покраїнского секретарияту за образованє, предписаня, управу и национални меншини – национални заєднїци за софинансованє програмох и проєктох у обласци моцнєня язичних компетенцийох школярох основних школох у АП Войводини:
· Одвит на тему проєкта;
· Уплїв предложеного проєкта;
· Компетентносц предкладача и потерашнє искуство. 

5. Покраїнски секретарият за образованє, предписаня, управу и национални меншини – национални заєднїци (у дальшим тексту: Секретарият) затримує право од подношителя прияви, по потреби, питац додатну документацию и информациї, односно за додзельованє средствох одредзиц виполньованє додатних условийох.
6. Резултати Конкурса ше обявює на сайту Секретарияту. 

III. СПОСОБ АПЛИКОВАНЯ

1. Термин за подношенє приявох то 3. марец 2017. року.
2. Прияви ше подноши лєм на єдинственим конкурсним формуларе Секретарияту.
3. Конкурсну документацию мож превжац од 13. фебруара 2017. року на web адреси Секретарияту: www.puma.vojvodina.gov.rs.
4. Ґу прияви ше обовязно подноши и фотокопию потвердзеня о порцийним идентификацийним чишлє. 
5. Прияви ше подноши особнє, з придаваньом на писарнїци покраїнских орґанох управи у Новим Садзе (будинок Покраїнскей влади) або посила по пошти на адресу:

Покраїнски секретарият за образованє, предписаня, управу и 
национални меншини – национални заєднїци

Покраїнски секретар,

Михаль Нїлаш

